
Нарын обулустук сотунун административдик иштер боюнча соттук коллегиясына

Административдик доогер: Сагымбаев Адис Максатович  
Дареги: Ат-Башы айылы, Капаров көчөсү, №_  тел: __________________  
Административдик жоопкерлер:   “Кадастр” мамлекеттик мекемеси      
Нарын шаары, Таранчы көчөсү, № 1 Нарынбаев Улан Маратовичтин 
Дареги: Ат-Башы айылы, Нааматов көчөсү, № 111 тел: ________________
Апелляциялык даттануу
Нарын облусунун административдик сотунун 2020-жылдын 29-майындагы чечимине карата   
Нарын облусунун административдик сотунун 2020-жылдын 29-майындагы чечими менен административдик доогер Сагымбаев Адистин Ак-Кудук айыл аймагынын айыл өкмөтүнүн 2017-жылдын 5-июлундагы № 104 буйругун жана Нарын аймактык жерге жайгаштыруу жана кыймылсыз мүлккө укуктарды каттоо башкармалыгы тарабынан 2017жылдын 18-октябрында Нарынбаев Улан Маратовичтин наамына берилген № 6666666 “Жер участогуна болгон жеке менчик жөнүндө” мамлекеттик актыны жараксыз деп таап берүү жөнүндө административдик доо арыз канааттандыруусуз калтырылган. 
Урматтуу соттук коллегия, Нарын облусунун административдик сотунун чечими менен макул эмесмин, себеби  Ак-кудук айыл аймагынын айыл өкмөтүнүн, “Кадастр” мамлекеттик мекемесинин өкүлдөрүн ишке катыштырбай ишти караган жана алардан архивдик документтерди талап кылган жок. У.Нарынбаевге талашылып жаткан турак жай, жер тилкеси кандайча, кайсы документтин негизинде берилгенин такталган жок. Биринчи инстанциядагы соттун А.Сагынбаевдин укугу бузулган эмес деп туура эмес тыянакка келгенин,  У.Нарынбаевге турак жай, жер тилкеси мыйзамсыз берилгени Нарын райондук прокуратурасы тарабынан текшерилип, такталган. Мыйзамсыз жер тилкеси бергендиги үчүн мурдагы Ак-Кудук айыл аймагынын айыл өкмөтүнүн башчысы Т.Майрамбековго карата Кыргыз Республикасынын КЖКнин 304-беренесинин 1-бөлүгү менен тергөө аракеттери жүргүзүлүп, кылмыш жообуна тартуу мөөнөтү өтүп кеткенине байланыштуу кылмыш иш кыскартылган. Сотто бул тууралуу материал ишке катышкан прокуратуранын өкүлү тарабынан берилген, бирок соттун чечимине ал жөнүндө эч нерсе көрсөтүлгөн эмес. Кыргыз Республикасынын Административдик-процесстик кодексинин 173-беренесинин 1бөлүгүнүн 1-4-пунктунун талаптары сот тарабынан эске алынган жок.    
Кыргыз Республикасынын АПКнин 172-беренесинин 2-бөлүгүндө чечим процесстик укуктун ченемдерин сактоо менен ушул укуктук мамилелерге карата колдонулууга тийиш болгон материалдык укуктун ченемдерине ылайык чыгарылганда, мыйзамдуу болуп саналат. 
Нарын облусунун административдик сотунун 2020-жылдын 29-майындагы чечими процесстик укуктун ченемдерин сактоо менен ушул укуктук мамилелерге карата колдонулууга тийиш болгон материалдык укуктун ченемдерине ылайык чыгарылбаган. 
Андыктан, Кыргыз Республикасынын Административдик-процесстик кодексинин  213беренесинин негизинде соттук коллегиядан  сурайм: Нарын облусунун административдик сотунун 2020-жылдын 29-майындагы чечимин толугу менен жокко чыгарып, жаңы чечим кабыл алууну, административдик доо арызды канааттандырып берүүнү   
Тиркемеде: Байланыш органынын конверти 1 баракта.  

Административдик доогер _________________  А.Сагымбаев                                                                 
колу 				
15.07.2020-жыл
